
Acta da Comisión Paritaria de vixilancia e 

interpretación do I Convenio colectivo para o persoal 
laboral da Universidade de Vigo, celebrada ás 13:30 
horas do día 6 de novembro de 2002, na sala de 
xuntas do Rectorado, coa asistencia das persoas que 
se citan ó marxe e de acordo ca seguinte 
 

ORDE DO DÍA 
 

1. Lectura e aprobación, no seu caso, da acta da 
sesión celebrada o 29 de outubro de 2002. 

2. Baremo concurso de traslados. 
3. Rogos e preguntas. 

 
 
1.- Lectura e aprobación, no seu caso, da acta da sesión celebrada o 29 de outubro de 
2002. 
 
Apróbase por asentimento a acta da sesión celebrada o 29 de outubro de 2002. 
 
2.- Baremo concurso de traslados. 
 
Por iniciativa da xerencia José M. Fernández Viña presenta unha modificación da 
proposta aprobada na sesión de 29 de outubro que expresa e precisa con maior claridade 
a interpretación do artigo 17-d do I Convenio. Interveñen os representantes sindicais 
para manifestar o seu acordo coa mesma. 
 
Acórdase para incluír como anexo da convocatoria do concurso de traslados do persoal 
laboral o texto seguinte: 
 

Interpretación do artigo 17.d) do Convenio colectivo a efectos do concurso 
de traslados do PAS laboral 2002 
 



 

TRABALLO DESENVOLVIDO 
Para os efectos do apartado d) do artigo 17 valorarase unicamente o 

traballo desenvolvido e a antigüidade referidos ó desempeño de postos de 
persoal de administración e servicios, retribuídos con cargo ó capítulo I do 
orzamento de gastos, nas universidades públicas de Galicia. 
 
 
0,20 PUNTOS POR MES OU FRACCIÓN DE MES NA MESMA OU 
EQUIVALENTE CATEGORÍA NAS UNIVERSIDADES PÚBLICAS DE 
GALICIA 

Para os efectos da valoración do traballo desenvolvido, computaranse os 
períodos de contratación temporal e dende o acceso con carácter definitivo á 
mesma ou equivalente categoría, definida na Disposición Transitoria Primeira, 
incluídos os períodos de excedencia voluntaria para atende-lo coidado dun fillo, 
consonte co disposto no artigo 43.3. 

Cando por aplicación dos artigos 20 e 39 do R.D. 1/1995 en relación cos 
artigos 14 e 16 se desempeñe con carácter provisional unha categoría distinta á 
obtida con carácter definitivo, este período computarase nesta última. Non se 
computarán os períodos de excedencia voluntaria prevista nos artigos 43 e 44 do I 

Convenio colectivo para o persoal laboral da Universidade de Vigo. 
 
 
0,10 PUNTOS POR MES OU FRACCIÓN DE MES EN CATEGORÍA 
PROFESIONAL DISTINTA NAS UNIVERSIDADES PÚBLICAS DE 
GALICIA 

Para os efectos da valoración do traballo desenvolvido, computaranse os 
períodos de contratación temporal e dende o acceso con carácter definitivo a 
distinta categoría, incluídos os períodos de excedencia voluntaria para atende-lo 
coidado dun fillo, consonte co disposto no artigo 43.3. 

Cando por aplicación dos artigos 20 e 39 do R.D. 1/1995 en relación cos 
artigos 14 e 16 se desempeñe con carácter provisional unha categoría distinta á 
obtida con carácter definitivo, este período computarase nesta última. Non se 
computarán os períodos de excedencia voluntaria prevista nos artigos 43 e 44 do 
I Convenio colectivo para o persoal laboral da Universidade de Vigo. 

 
 
3.- Rogos e preguntas. 
 
Non se formulan. 
 
 
E non habendo máis asuntos que tratar, levántase a sesión ás 14:00 horas, da que como 
Secretario dou fe co visto e prace do Sr. Presidente. 
 
 
 



 
    Vº e Prace 
O PRESIDENTE O SECRETARIO 
 
 
 
 
 
 
Augusto Viso Alonso Cándido Pérez Betanzos 

 
 


